
Annotatsiya. Ushbu maqolada o‘zbek tili antponimlariga xos bo‘linish, antroponimlar tarkibidagi 

terminlar hamda boshqa ayrim tillarga xos bo‘lgan antropterminlarning mohiyati, qo‘llanilishidagi farqli 

xususiyatlar va ba’zi lingvokulturologik jihatlari yoritilgan.  

Kalit so‘zlar: onomastika, antroponim, andronim, kriptonim, geteronim, allonim, ginekonim.  

Kirish. O‘tgan asrning oltmishinchi yillarida o‘zbek tilshunosligida onomastik muammolarni tadqiq 

etish E. Begmatov, T.Nafasov, S. Qorayev ishlarida boshlab berildi. Bu tilshunos olimlar, asosan, 

antroponimiya, toponimiya va tarixiy nomlarni o‘rganishga alohida e’tibor qaratishdi. Bugungi kun nuqtayi 

nazaridan olib qaraydigan bo‘lsak, onomastika sohasi ancha keng tadqiq etila boshlanganligini kuzatamiz. 

Birgina Buxoro tilshunoslik maktabida bu yo‘nalishda salmoqli ishlar, ilmiy tadqiqotlar olib borilmoqda. 

Shunday bo‘lishiga qaramay bu keng qamrovli, ko‘p bo‘g‘inli yo‘nalish bo‘lganligi bois hali yechimini 

kutayotgan muammolar talaygina.  

Asosiy qism. Til shunday xususiyatga egaki, ma’lum bir o‘xshashliklariga ko‘ra, ya’ni leksik birliklar 

tilda umumiy paradigma ostida birlashadi va albatta, bu tizim o‘zining umumiy nomi bilan o‘ziga o‘xshash 

bo‘lgan  xususiyliklarni yig‘adi. Agar mana shunday Sistema bo‘lmasa tilda tartib yoinki uni o‘rganish biroz 

murakkablashadi. Ferdinand de Sossyur ham til – bu sistemadir, deb bejizga aytmagan. Biz o‘rganishni 

maqsad qilgan antroponimlar ham ma’lum bir sistemaning bo‘lagi sanaladi. Tilshunoslikni bir tizim sifatida 

oladigan bo‘lsak, ya’ni butunlik, u ham bo‘laklardan tashkil topganligini kuzatamiz.Tildagi sathlar va 

yo‘nalishlar birlashib tilshunoslar uchun tilshunoslik obyekti bo‘la oladi. Antroponimlar onomastikaning 

tarkibida o‘rganiluvchi bir bo‘lim xuddi toponim, zoonim, gidronimlar singari ammo antroponimlarning o‘zi 

ham alohida paradigmaning asosi bo‘la oladi. Chunki, antroponimlar o‘z ichida 1. Ismlar - konkret shaxsga 

berilgan ismlar. Masalan; Gulnoz, Saidjon. 2. Laqablar; Homid xotinboz, Ergash laqma. 3. Taxalluslar; 

Niyoziy, Nihoniy. 4. O‘zbeklarda shaxsni nomlashning, o‘tmishda mavjud bo‘lgan ayrim shakllari (“qizi” 

“o‘g‘li”) yordamida nomlash; Yusuf qizi, Jo‘ra o‘g‘li. 5. Shaxsni uning ismiga o‘tmish ajdodlarini nomini 

tiklash orqali atashning arabcha shakllari (“ibn”, “binni”) yordamida; Abu Ali ibn Sino, Avaz baxshi binni 

Alouddin.  6. O‘tgan asrning 20-30-yillaridan rasmiy ravishda majburan qabul qildirilgan ruscha familiya va 

ota ismlari; Samiyev, Muhiddinova [3;12]. Bu bo‘linish o‘zbek antroponimikasi uchun xos bo‘lsa, Boshqa 

tillarda ham aynan bizda uchramagan ammo bugungi kunda ayrimlarining kuzatilishini ko‘rishimiz mumkin. 

Misol uchun quyidagi bo‘linish ko‘pchilik tilshunoslarimizga tanish, ya’ni  ism, ota ismi, familiyasi, laqab 

taxallus, kriptonim, andronim, ginekonim, patronim. Bu bilan bir qatorda biz uchun deyarli notanish birliklar 

ham mavjudki, ayrim tilshunoslik maktablarida bu birliklar mukammal tadqiq etilgan va albatta, ularning 

jamiyatida bu terminlarning kirib kelishiga ehtiyoj mavjud. Quyida shu nomlar bilan tanishamiz va bizda 

mavjud shunga o‘xshash tushunchalarga terminlarning berilishini tavsiya etamiz.  

Andronim – erining ismi yoki familiyasidan olingan ayol ismi yoki familiyasi. Rus tilida andronimlar, 

asosan, erkak ismi yoinki familiyasiga ma’lum bir affikslarning qo‘shilishidan hosil bo‘ladi. Ivanova ayol 

ismi Ivanov familiyasidan kelib chiqqan. 

Kriptonim – muallifning ismi o‘rniga asar ostiga imzoning qo‘yilishi, bundan maqsad, asar muallifini 

yashirish uchun yaratilgan ism(ko‘rinib turibdiki imzo ham ism maqomiga ega). 

Geteronim – muallif o‘z nomi yoki boshqa geteronym bilan imzolangan boshqa asarlardan farqli 

o‘laroq, ba’zi bir xususiyati bilan ajralib turadigan o‘z asarlarining bir qismini imzolagan ism. 

Allonim – yunonchadan “boshqa-boshqacha” ma’nosini anglatsa,inglizcha tarjimada “birovning ismi” 

ma’nosini beradi. Asar muallifi aynan hayotda mavjud bo‘lgan yoki sobiq shaxsning nomini o‘z asariga 

muallif sifatida tanlashi. 

Ginekonim – “ayolning ismi” ma’nosini anglatadi, erni xotinning ismi bilan chaqirish ya’ni shu nom 

ostida taxallus qo‘yish. 

Bizning milliy urf-odatlarimizda erkak kishining oilada bir pog‘ona ustunligi sabab bu holatning 

kuzatilishi qiyin, ammo shunga yaqin er-xotin oilada bir-birining ismi bilan chaqirmasligini qadimdan 

kuzatish mumkin, shunga ko‘ra ular bir-birini bosh farzandlarining nomi bilan atashi hali ham mavjudligini 

kuzatamiz. 

Xulosa. Agar e’tibor berib qaraydigan bo‘lsak, bu terminlardagi mohiyat bizning ayrim nomlarimizda 

ham kuzatiladi, shunga ko‘ra keyingi ishlarimizda aynan misollar bilan izohlab qaysi terminlarning o‘zbek 

antroponimlarida moyiyattan muvofiqligini ko‘rib o‘tamiz. 

Аннотация. Мақолада тилшунослик методологияси ва унинг ўзбек тили грамматикасига 

татбиқи ҳақида сўз юритилади. Аввало методологиянинг фалсафадаги талқини изоҳланади. Немис 

файласуфи Гегелнинг фикрича диалектик усул реал оламни илмий билишнинг энг умумий усули бўлиб 

барча фанлар учун методология вазифасини ўтайди. Шундан сўнг шўро тилшунослиги жумладан 

унинг таркибий қисми бўлган туркий тилшуосликда ҳам методологик асос сифатида қабул қилинган 

диалектик материализмнинг туркий тиллар грамматик қурилишига татбиқи таҳлил қилинади.  

Профессор С.Н.Ивановнинг диалектик мантиқдаги моҳиятнинг зиддиятли табиати ҳақидаги 

тушунчани  грамматик кўп маънолилик талқинига татбиқ этиб грамматик шаклнинг умумий 

маъноси зид маънолар бирлигидан иборатлиги шунингдек грамматик категория аъзолари орасида 

ҳам шундай диалектик зиддият мавжудлиги, унинг шогирди Ҳ. Ғ. Неъматовнинг эса туркий 

тилларда грамматик шаклларнинг ўзаро муносабатини ўрганишда бинар оппозиция назариясига 

мурожаат қилиш тадқиқ этилаётган ҳодисанинг моҳиятини чуқурроқ англашга имкон бериши 

ҳақидаги фикрлари шарҳланади. Мақола муаллифларининг фикрича туркий тилларда грамматик 

категорияга хос умумий (муштарак) маъно унинг шаклларида турли даража ва кўринишда 

ифодаланади ва бу шакллар орасида оппозитив муносабат йўқ. Хулоса сифатида шўро 

тилшунослигида диалектик материализм фалсафий, методологик асос вазифасини бажарганлиги, 

у ҳозир аҳамиятини йўқотган таълимот эканлиги айтилади. 

Калит сўзлар: методология, диалектика, диалектик материализм, диалектик мантиқ, 

умумийлик, хусусийлик, субстанция, грамматик шакл, грамматик категория, зиддият, оппозиция, 

приватив оппозиция, эквиполнет оппозиция, нооппозитив фарқланиш. 

Кириш. Маълумки методология сўзининг маъноларидан бири илмий билим методи ҳақидаги 

таълимотдир. Илмий билим методларининг назарий асоси ривожланиб бораётган фаннинг эҳтиёж-

лари тақозоси билан юзага келган. У табиат, жамият ва инсон онгининг мураккаб ҳодисаларини тўғри 

